
گەشـــەی ئابـــووری و كرانـــەوەی وڵات بـــە رووی 
ـــەم و كاڵا  ـــاوەی بەره ـــە ن ـــدا و هاتن ـــی جیهان بازاڕەكان
بازرگانییـــەكان كـــە پێویســـتیان بـــە ســـاغكردنەوەیە. 
لەهەمـــان كاتـــد ئازادیـــی راگەیانـــدن و زۆربوونـــی 
كەنـــاڵ وایكـــرد كـــە پێویســـتیان بـــە سپۆنســـەرو دارایـــی 
بێـــت بـــۆ ئامادەكردنـــی بەرهـــەم و كڕینـــی بابەتـــە 
میدیاییـــەكان. ئەمـــە میدیـــای كوردیـــی لـــە هەرێـــم بـــردە 
ـــی  ـــەوەو پەخشـــكردنی ریكلامـــی بازرگان ـــاو بڵاوكردن ن
ـــێ  ـــش ب ـــا رایدەیەكـــی زۆری ـــراوان و ت ـــە شـــێوەیەكی ف ب
بەرنامـــە، گومانیـــش نییـــە لـــەوەی كـــە درامـــا و بابەتـــە 
بەزمەســـاتەكان زیاتـــر سپۆنســـەریان دەســـت دەكەوێـــت، 
ئەمـــە جگـــە لـــە كاریگەریـــی كولتـــووری و ناســـنامە 
فیلمـــە  درامـــاو  ئـــەو  زۆرینـــەی  ئـــەوەی  بەهـــۆی 
بیانییانـــە كـــە نمایـــش دەكرێـــن، جیـــاوازن لـــە كولتـــوور و 
پـــەروەردەی تاكـــی ئـــەم كۆمەڵگەیـــە و ئـــەوەش چەندیـــن 
ــە  ــەوە. لـ ــی لێدەكەوێتـ ــی پەروەردەیـ ــەواری نەرێنیـ ئاسـ
لایەكـــی تـــرەوە ئەمـــە وایكـــرد كـــە بەرهەمـــی خۆماڵـــی 
رەواجـــی نەمێنێـــت و بینـــەری كـــەم ببێتـــەوە، لەبـــەر 
ئـــەوەی ئاســـتی هونـــەری و تەكنیكیـــی درامایەكـــی 

كـــوردی ناگاتـــە ئاســـتی درامایەكـــی بیانـــی. ئەمـــە 
لەگرفتـــی نـــاوەرۆك و كاریگـــەری كـــە باســـی زۆر 
زیاتـــر لەمـــە هەڵدەگریـــت. ئـــەوەی لێـــرەدا پێویســـتە 
ئامـــاژەی پـــێ بكەیـــن، گرفتـــی ریكلامـــە كـــە بووەتـــە 
بابەتێكـــی ســـەرەكیی كەناڵـــە میدیاییـــەكان، لەكاتێكـــدا 

هیـــچ رێكخســـتنێكی یاســـایی بـــۆ نەكـــراوە. 
 كەمیـــی تەمەنمـــان لەگـــەڵ چوونـــە نـــاو ریـــكلام 
و نەبوونـــی كەســـی پڕۆفیشـــناڵ و ریكلامســـاز لـــە 
هەرێمـــی كوردســـتاندا، وایكـــردووە كـــە فەرهەنـــگ 
بابەتـــە  لەبـــەردەم  بەكاربـــەر  مافـــی  و  كولتـــوور  و 
لـــە  چونكـــە  نەبێـــت.  پارێـــزراو  ریكلامییەكانـــدا 
ـــە كـــە  ـــی بەشـــدار هەی پڕۆســـەی ریكلامـــدا ســـێ لایەن
ـــت،  ـــاری بكرێ ـــان دی ـــە یاســـا مـــاف و ئەركی پێویســـتە ب
ئەوانیـــش )كەنـــاڵ، كاڵا، بەكاربـــەر(ن. هەریەكـــە لەمانە 
یاســـای رێكخســـتنی ریـــكلام دیـــاری دەكات كـــە چـــۆن 
مامەڵـــە بـــكات، یـــان مامەڵـــەی لەگـــەڵ بكرێـــت لـــە 
دیزاینكـــردن و پەخشـــكردنی ریكلامێكـــی بازرگانیـــدا. 
ــتنی  ــۆ رێكخسـ ــایەك بـ ــایی یاسـ ــەدا بۆشـ ــەم هەرێمـ لـ
ریـــكلام یەكێكـــە لـــەو گرفتانـــەی كـــە لـــە ئەمـــڕۆدا 

كێشەكانی میدیا لە هەرێم

بەشی هەشتەم

ریكلامی بازرگانی

بەكاربـــەر بەتایبەتـــی و خـــاوەن كاڵا و دەزگاكانـــی 
راگەیانـــدن بەگشـــتی بـــە دەســـتیەوە دەناڵێنـــن. لـــە 
دەرەنجامەكانـــی  ســـەیری  ئەگـــەر  تـــرەوە  لایەكـــی 
ــەوزای  ــاڵ و فـ ــی كەنـ ــن، زۆربوونـ ــە بكەیـ ــەم بابەتـ ئـ
كوردســـتاندا  هەرێمـــی  لـــە  میدیایـــی  ژینگـــەی 
ســـەرچاوەیكی  بوونـــی  بـــۆ  دەگەڕێتـــەوە  بەشـــێكی 
دیكـــەی دارایـــی بـــۆ میدیـــا كـــە سپۆنســـەر و داهاتـــی 
ــە  ــاكان لـ ــردووە میدیـ ــەوەش وایكـ ــی، ئـ ریكلامەكەیەتـ
تیـــراژ  زۆركردنـــی  و  رانـــك  بەرزكردنـــەوەی  پێنـــاو 
تەنیـــا  سەرنجڕاكێشـــان،  ورووژاندنـــی  و  فـــرۆش  و 
ــە  ــدەن و لـ ــەكان بـ ــە سەرنجڕاكێشـ ــە بابەتـ ــی بـ گرنگیـ
كواڵیتیـــی میدیـــا دوور بكەونـــەوە، ئـــەوەش وادەكات 
لـــە بـــری راســـتگۆیی، پشتبەســـتن بـــە فاكـــت ببێتـــە 
مۆركـــی بەشـــیكی زۆر لـــە كەنـــاڵ و رۆژنامـــە و 

گۆڤـــارەكان .

ئاسەوارەكانی: 
ژینگـــەی  لـــە  فەوزایـــەك  دروســـتبوونی   -١

یـــی. میدیا

٢-دابەزینـــی كوالیتـــی و پەنابـــردن بـــۆ ناوەرۆكـــی 
لاواز و ســـەرنجڕاكێش.

ــە  ــە لـ ــەر كۆمەڵگـ ــی لەسـ ــەری نەرێنـ ٣-كاریگـ
ـــەوە. ـــووری و فەرهەنگـــی و پەروەردەیی رووی كولت
ــی  ــەر و مافـ ــی بەكاربـ ــی مافـ ــن نەبوونـ ٤-زامـ

خـــاوەن برانـــدو كاڵاكان.
٥-دروســـتبوونی بێمتمانەیـــی بەرامبـــەر میدیـــاكان 
بەهـــۆی ناڕاســـتگۆیی و لاوازیـــی ریكلامەكانیـــان.

چارەسەر:
١-بوونی یاسایەك بۆ رێكخستنی ریكلام.

میدیـــا  رێكخســـتنی  بـــۆ  بۆردێـــك  ٢-بوونـــی 
لـــە هەرێـــم و میدیـــای بازرگانـــی و دیاریكردنـــی 

ئەركەكانـــی.  و  بەرپرســـیاریەتی 
مافـــی  پاراســـتنی  بـــۆ  یاســـایەك  ٣-بوونـــی 

بەكاربـــەر.
٤-هەوڵـــدان بـــۆ بـــە زانســـتی كردنـــی ریـــكلام 
و  خوێنـــدن  ناوەنـــدی  كردنـــەوەی  رێگـــەی  لـــە 

ریـــكلام.  زانســـتیی  خوێندنـــی  پەیمانـــگای 

پ.ی.د. نەزاکەت حوسێن حەمەسەعید 

بۆ گوڵان نووسیویەتی

ناوەندەكانی چاكسازی تاچەند 
توانیویانە تاوانکارانی به ندکراو 

تێكه ڵ به  کۆمه ڵگه  بکه نه وه ؟
دوای رووخانی رژێمی به عس لەعێراق له سه ر ده ستی هێزەكانی ئه مریکا و هاوپەیمانان، بیرۆكەی 

)پرۆسەی چاكسازیی سزادراوان و راگیراوان( هاتەئاراوە و هەوڵدرا بنەماكانی پرۆسەی چاكسازی لە 
بەندیخانەكانی عێراق بەگشتی و كوردستان بەتایبەتی جێبەجێ بكرێت. حكومەتی هەرێمی كوردستان 

هەر زوو لە رێگەی وەزارەتەكانی )ناوخۆ، داد، تەندروستی، كار و كاروباری كۆمەڵایەتی و مافی 
مرۆڤی( هه وڵی دا، میكانیزمێكی سه رده مییانه  بۆ بەندیخانەكانی هەرێم ره نگڕێژ بکات، بە شێوەیەك 

که  هاوته ریبی ستانداردی جیهانی بێت و رەچاوی بنەماكانی مافی مرۆڤ و بەندییەكان بكرێت، به ڵام 
زۆر جار پرسیار ده کرێت: ئایا ناوەندەكانی چاكسازی، تاچەند توانیویانە به  به رنامه ی چاکسازیی خۆیان 

کار له سه ر که سایه تیی تۆمه تبار و تاوانکارانی به ندکراو بکه ن و تێكه ڵ به  کۆمه ڵگه یان بکه نه وه ؟ 
به شداربووانی ئه م راپۆرته ی گوڵان له و باره یه وه  راو سه نجی تایبه ت به  خۆیان هه یه .

گوڵان: كۆمەڵایەتی

ــان  ــازیی ئافرەتـ ــەری چاکسـ ــەد بەڕێوەبـ ــەن محەمـ دیمـ
ــدا بـــۆ گۆڤـــاری گـــوڵان  و منـــداڵان، لـــه  ئاخافتنێکیـ
هێمـــا بـــۆ ئـــه وه  ده کات کـــه  لـــه  ده ســـتپێکی پرۆســـەی 
چاكســـازیی  به تایبه تـــی  و  به ندکـــراوان  چاكســـازیی 
بـــە  هەنـــگاو  یەكـــەم  وه ک  منـــداڵان،  و  ئافره تـــان 
جیاكردنـــەوەی ســـزادراوان و راگیـــراوان )المحكومیـــن و 
الموقوفیـــن( لـــە یەكتـــری ده ســـتی پێکـــرد و بەڕێوەبردنـــی 
ئیدارەكانیـــش بـــە هاوبەشـــی لەلایـــەن وەزارەتـــی )ناوخـــۆ و 
ـــەك  ـــاو ی ـــی( لەن ـــاری كۆمەڵایەت ـــی کار و كاروب وه زاره ت

ــردووه .  ــیان کـ ــواره دا کاری هاوبه شـ ــه و بـ ــە لـ بینایـ
ـــان  ـــی چاكســـازیی ئافرەت ـــاری بەڕێوەبەرایەت ـــی ئام به پێ
و منـــداڵان لـــه  ئێســـتادا ژمـــاره ی ئافرەتـــی راگیـــراو)90( 
و ئافرەتـــی ســـزادراو)٣٥( و نەوجەوانـــی ســـزادراو)70( و 
نەوجەوانـــی راگیـــراو)٥٥( کەســـن و وه ک بەڕێوەبـــەری 
ـــی  ـــە رێژەیەك ـــده ش باســـیکرد، »به ندکـــراوان ب ـــه و ناوه ن ئ
ــرۆر  ــاددەی تیـ ــۆی مـ ــە هـ ــە بـ ــانەن كـ ــەو كەسـ ــەرز ئـ بـ
لـــە چاكســـازیدان، دوای ئـــەوان كوشـــتن و مـــاددەی 
هـــه ن.  دیکـــه   جۆراوجـــۆری  تاوانـــی  و  هۆشـــبەر 
ـــت:  ـــداڵان ده ڵێ ـــان و من ـــەری چاکســـازیی ئافرەت بەڕێوەب
»ئێمـــە وەك بەڕێوەبەرایەتیـــی چاكســـازی هەمـــوو جـــۆرە 

خزمەتگوزارییـــەك پێشـــكەش بـــە نەوجەوانـــان و ئافرەتـــان 
ــن،  ــازی دەردەچـ ــە چاكسـ ــەی لـ ــەو كاتـ ــا ئـ ــن، تـ دەكەیـ
دەروونـــی،  كۆمەڵایەتـــی،  خزمەتگوزاریـــی  لەوانـــە 
وەرزشـــی و خوشـــگوزەرانی.  پەروەردەیـــی،  یاســـایی، 
توێژەرانـــی كۆمەڵایەتـــی و دەروونـــی خزمەتگـــوزاری 
جۆراوجـــۆر پێشـــكەش دەكـــەن، لـــە نێـــو چاكســـازی 
ســـەنتەرێكی دەروونـــی بـــۆ نەوجەوانـــان، بـــە هەماهەنگـــی 
رێكخـــراوی وچـــان كراوەتـــەوە، هەروەهـــا لـــە رێگـــەی 
دەروونـــی  پزیشـــكێكی  تەندروســـتییەوە  وەزارەتـــی 
ئەویـــش  دەكات،  چاكســـازی  ســـەردانی  هەفتانـــە 
بـــۆ بینیـــن و چارەســـەری ئـــەو كەیســـانەی كێشـــەی 
دەروونییـــان هەیـــە، قوتابخانەیـــەك لـــە نێـــو چاكســـازی 
ـــەی ئاســـاییە و  ـــە هەمـــان سیســـتەمی قوتابخان ـــە ك هەی
ـــدن  ـــە خوێن ـــدا بەردەوامـــی ب ـــان تیای ـــان و ئافرەت نەوجەوان
نەوجەوانـــان  بـــۆ  زمـــان  فێربوونـــی  هه روه هـــا  دەدەن. 
بـــە هـــاوكاری رێكخـــراوی یونســـێف و منداڵپارێـــزی 
و چەنـــد رێكخراوێكـــی لۆكاڵـــی و چەنـــد كەســـێكی 
خۆبەخـــش به رده وامـــه ، لـــه  رووی راهێنانـــی پیشـــه ییش 
ــی،  ــی سەرتاشـ ــەوە، وەك خولـ ــان كردۆتـ ــن خولمـ چەندیـ
ئاســـنگەری،  كارەبـــا،  گرتـــن،  وینـــە  وێنەكێشـــان، 

ئەگەر كۆمەڵگە و سیستمی 
كولتووری و ئابووری یاریدەری 
كەسی ئازادكراو نەبن، ئەگەری 
ئه نجامدانی تاوان و گەڕانەوەی بۆ 
زیندان زۆر ده بێت

به پێی ئاماری بەڕێوەبەرایەتی 
چاكسازیی ئافرەتان و منداڵان 

له  ئێستادا ژماره ی ئافرەتی 
راگیراو)90( و ئافرەتی سزادراو)35( 

و نەوجەوانی سزادراو)70( و 
نەوجەوانی راگیراو)55( کەسن

هه روه هـــا وەرشـــەیەكی كاری دەســـتیمان بـــۆ ئافرەتـــان 
ـــردووە لەگـــەڵ ســـكرتاریەتی  ـــان ك ـــە و هەماهەنگیم هەی
ئافرەتـــان بـــۆ ئـــەوەی كەلوپەلەكانیـــان بـــۆ بفرۆشـــین 
یاســـاییەوە  رووی  لـــە  بدەیـــن،  پـــێ  داهاتەكانیـــان  و 
پارێزەریـــان بـــۆ دابیـــن دەكەیـــن، بـــۆ ئـــەوەی كەیســـەكانیان 
ـــاوكات فەرمانگـــەی داواكاری  ـــن، ه ـــە دادگا بجووڵێن ل
گشـــتی لـــە نێـــو چاكســـازیمان هەیـــە، كـــە بەدواداچـــوون 
بـــۆ كارەكانـــی چاكســـازی دەكات و رۆڵـــی بەرچاویـــان 
لـــە بەرەوپێشخســـتنی كاری چاكســـازی هەیـــە، هەفتانـــە 
دەكرێـــن،  ســـەردانی  خێزانەكانیـــان  لەلایـــەن  روژ  دوو 
هەروەهـــا پەیوەنـــدی تەلەفۆنییـــان بـــۆ دابینكـــراوە، لـــە 
هەمـــوو مەراســـیم و یـــاد و بۆنەیـــەك شـــدارییان پـــێ 

دەكرێـــت.«
رۆژنامەنـــووس هەڵبەســـت ســـاڵح لـــه  وه ڵامـــی ئـــه و 
تاچەنـــد  چاكســـازی  ناوەندەكانـــی  کـــه   پرســـیاره دا 
به ندکـــراو  تاوانکارانـــی  و  تۆمه تبـــار  توانیویانـــە 
»بـــە  ده ڵێـــت:  بکه نـــه وه ؟  کۆمه ڵگـــه   بـــه   تێكـــه ڵ 
رای مـــن، ناوەندەكانـــی چاكســـازی نـــەك نەبوونەتـــە 
ناوەندێكـــی باشـــی چاكســـازی بـــۆ كەســـانی تاوانبـــار، 
بگـــرە داڵـــدەی كەســـی تاوانباریشـــیان داوە و بوونەتـــە 

پاڵنەرێـــك بـــۆ تاوانـــی زیاتـــر، چونكـــە خەڵکێـــك هه یـــه  
كـــە لـــە زینـــدان ئـــازاد كـــراوە، تاوانـــی زۆر قێزەونتـــری 
ئه نجـــام داوە.« گوتیشـــی: »هـــەر وڵاتێـــك پاداشـــت و 
ســـزای نەبێـــت، دۆســـیەی تـــاوان تێیـــدا كـــراوە دەبێـــت، لـــە 
وڵاتـــی ئێمەشـــدا پەیـــڕەوی سیســـتەمی پاداشـــت و ســـزا 
ــی  ــووە، لەلایەكـ ــاوان زۆر بـ ــەك تـ ــە لەلایـ ــت، بۆیـ ناكرێـ
خاڵێكـــی  نەكـــراوە.  هیـــچ چاكســـازییەك  دیكەیشـــدا 
ـــی و  ـــژەی دەروون ـــی توێ دیكـــە، كـــە زۆر گرنگـــە نەبوون
ـــە  ـــی چاكســـازی، ك ـــە ناوەندەكان ـــه  ل ـــی باش كۆمەڵایەتی
ــار  ــی تاوانبـ ــەك لەكەسـ ــچ گۆڕانكارییـ ــردووە، هیـ وایكـ
روونـــەدات، چونكـــە زیندانـــی هه بـــووه ، تاوانـــی زۆر 
گەورەتـــر و قێزەوەنتـــری كـــردووە، بۆیـــە تـــۆ ناتوانـــی 
ـــی، ئەگـــەر  ـــەدا دابنێ ـــی لەســـەر ئەوان كاریگـــەری ئەرێن
پـــلان و بەرنامەیەكـــی چاكســـازی تۆكمـــە دانەنێـــی، كـــە 
ئـــەوەی دەگوزەرێـــت چاكســـازی نییـــە و ناوێكـــی قەبەیـــە، 
بەپێویســـتی دەزانـــم هەمـــوو ناوەندەكانـــی چاكســـازی 
بایەخێكـــی زیاتریـــان پـــێ بدرێـــت، بـــۆ ئـــەوەی بتوانـــن 
بەرهەمـــی چاكســـازی بهێننـــە بـــوون، كـــە لەئێســـتادا مـــن 
هیـــچ شـــتێك نابینـــم بـــە نـــاوی چاكســـازییەوە. هه ڵبـــه ت 
ــە رووی زۆری و  ــه  لـ ــی دیکـ ــەڵ وڵاتانـ ــەراورد لەگـ بـ

 پێویسته  دووبارە پێداچوونەوە بە 
سیستەمی دەزگاكانی چاكسازیدا 
بكرێت و بەرنامەیەكی تۆكمەو 
گونجاو دابندرێت و چاوێك بە 
یاسای سزادانی عێراقی و لێبوردنی 
گشتی و تایبەتدا بخشێندرێتەوە 

پێویسته  پاش ئازادبوونی تاوانبار 
لە دەزگاكانی چاكسازی، یان 
تەواوبوونی ماوەی سزاكەی، 
چاودێری و ئاسانکاریی بۆ بکرێت و 
هەلی كاری بۆ بڕه خسێت، بۆ ئەوەی 
بتوانێت وەك كەسێكی ئاسایی 
بگەڕێتەوە بۆ ناو كۆمەڵگه  و 
دووبارە بیر لە ئەنجامدانی تاوان 
نەكاتەوە

ئەگەر ئەندامێكی كۆمەڵگە رێگەی 
هەڵەی گرتەبەر، ئەركی كۆمەڵگە 
و ناوەندەكانی په یوه ندیداری 
حكومەتە که  بە هەموو چەشنێك 
یارمەتی تاوانبارەكە بدەن و 
بیگەڕێننەوە نێۆ باوەشی كۆمەڵگە

رێـــژه ی ئەنجامدانـــی تاوانـــەوە، هێشـــتا كوردســـتان زۆر 
باشـــترە، لەبـــەر ئـــەوەی كەلتـــوور و دیـــن و ژینمـــان 
جیـــاوازە و لـــه  تـــاوان دوورمـــان ده خاتـــه وه ، هـــاوكات 
گەلـــی كـــورد پێكهاتەیەكـــی نەرمـــە و رێـــز لـــە گەلانـــی 
ئارامییەكـــی  و  ئاســـایش  بـــەوەش  دەگرێـــت،  دیكـــە 
ــوان  ــوان لەنێـ ــی جـ ــوون و پێكەوەژیانێكـ ــاش و پێكەوەبـ بـ
ـــە،  ـــی كوردســـتاندا هەی ـــی و نەتەوەییەكان ـــە ئایین پێكهات
ــای دەرەوە داوە،  ــانی دنیـ ــی نیشـ ــیمایەكی جوانـ ــە سـ كـ
ـــن  ـــۆ ئیدارەدانێكـــی باشـــتر بكەی ـــاوكات گرنگـــە كار ب ه

و عەدالەتـــی كۆمەڵایەتـــی بهێنینـــەدی.«
توێـــژەری كۆمەڵایەتـــی لەتیـــف حوســـێن، ســـه باره ت 
بـــه  هه مـــان پـــرس ڕایوایـــه : »تاوانبـــاران پێویســـتیان 
بـــۆ  هەیـــە،  تایبـــەت  مامەڵـــەی  لـــە  جۆرێـــك  بـــە 
بگەڕێندرێتـــەوە  رێگەیـــەوە  لـــەو  بتوانرێـــت  ئـــەوەی 
ــایی خـــۆی دەســـت  ــاو كۆمەڵگـــە و ژیانـــی ئاسـ بـــۆ نـ
پـــێ بكاتـــەوە، بـــۆ ئەمـــەش هەنـــگاو و كاری زۆری 
پێویســـتە كـــە ده بێـــت حكومـــەت و لایەنـــی پەیوەندیـــدار 
و چاكســـازییەكان بەهەماهەنگـــی بیگرنەبـــەر. بەداخـــەوە 
زۆرجـــار روانینـــی كۆمەڵگـــە بـــۆ كەســـی تاوانبـــارو 
ـــە تاوانێكـــی  ـــێك ك ـــە و كەس ـــكار، روانینێكـــی خراپ تاوان
كـــرد، زۆر بـــە ئەســـتەم دەتوانێـــت لـــەو ســـزا كۆمەڵایەتییـــە 
رزگاری بێـــت، كـــە كۆمەڵگـــە بەســـەریدا دەیســـەپێنێت،  
وێـــڕای تەواوكردنـــی ســـزا یاســـاییەكەی، بۆیـــە ئەگـــەر 
ـــا ئێســـتا نەتوانرابێـــت چاكســـازییەكان بكرێنـــە شـــوێنی  ت
ــە هۆكارەكانـــی  ــاران، یەكێـــك لـ ــازیكردنی تاوانبـ چاكسـ
ئـــەم روانینـــەی كۆمەڵگەیـــە، كـــە بەداخـــەوە سیســـتمی 
ئێســـتا  دەكرێـــت.  بینـــا  لەســـەر  چاكسازییەكانیشـــی 
بوونـــی  و  گۆڕانكارییـــەكان  بەهـــۆی  لەكوردســـتاندا 
مـــرۆڤ،  مافەكانـــی  بـــە  پابەندبـــوون  و  چاودێـــری 
وایكـــردووە تـــا رادەیـــەك هەنـــگاوی بـــاش بنرێـــت و 
چاكســـازییەكان بكرێنـــە شـــوێنی چاكســـازیكردن لـــە 
رەفتـــاری ئەوانـــەی كـــە تاوانیـــان ئەنجامـــداوە، بـــەڵام تـــا 
ئێســـتا ئـــەم بابەتـــە وەك پێویســـت نییـــەو لـــە ماوەكانـــی 
سزاكەشـــیان  كـــە  كەســـانێك  بینیومانـــە  رابـــردوودا 
ــان  ــە، دیسـ ــاو كۆمەڵگـ ــەوە نـ ــردووەو گەڕاونەتـ ــەواو كـ تـ
تاوانـــی دیکه یـــان ئەنجامـــداوە، بۆیـــە دەكرێـــت بڵێیـــن 
ـــك كێشـــەو گرفـــت كـــە  چاكســـازییەكان بەهـــۆی كۆمەڵێ
ــوێنی  ــە شـ ــوە ببێتـ ــرد، نەیتوانیـ ــۆ كـ ــاژەم بـ ــتر ئامـ پێشـ

چاكســـازیكردن لـــە رەفتـــاری تاوانكارەكانـــدا.«
لوقمان محەمەد مامۆستای زمانی عەرەبی و قوتابی 
كۆلێــژی پــەروەردەی بنەڕەتییه  لــه  قوناغی چوارەم و له  
روانگه ی خۆیه وه  باســی رۆڵی ناوه نده کانی چاکســازی 
ده کات و ده ڵێــت: »چەمكــی )پرۆســەی چاكســازیی 
مێژوویەكــی  كوردســتان  لــە  بەندكــراوان(  و  ســزادراوان 
زۆر دووری نییــە، هەرچەنــدە ســەرەتای جێبەجێكردنــی 
و  بینایــە  بەندیخانــەكان،  لــە  چاكســازی  سیســتەمی 

ژینگــەی بەندیخانەكان گونجــاو نەبوو بۆ جێبەجێكردنی 
پرۆســەكە، بــەڵام بــە ســەرتایەكی بــاش دادەنــرا لەلایــەن 
و   )  UNAMI( یەكگرتــووەكان  نەتــەوە  رێكخراوەكانــی 
 ،)NGO( مانگــی ســووری نێودەوڵەتــی و رێكخراوەكانی
تاكــو ســاڵی ٢0١٥ كــە دوو باڵەخانــەی مۆدێــرن بە جیا 
دروســتكران، كــە یەكێكیــان تایبــەت بوو بــە ڕاگیراوان و 
ئــەوەی دی تایبــەت بە ســزادراوان، هەرچەندە پرۆســەی 
چاكســازیی ســزادراوان تەنیــا لە دەزگاكانی چاكســازی 
ئەنجــام دەدرێــت و كار لەســەر چاككردنــی رەوشــت و 
رەفتاریــان دەكرێــت، لە میانەی دابینكردنی ژینگەیەكی 
گونجــاو بــۆ ئــەوەی رۆژانە ژیانێكی ئارام و تەندروســت 
و بــاش بگوزەرێنن لە نێــو چوارچێوەی بەندیخانەكان، لە 
رێگای هەڵســوكەوتكردن لەگەڵیان لەلایــەن كارمەندانی 
بەندیخانــە و ســەیركردنیان بــە چاوێكــی پڕ لــە رێزگرتن 
لــە مافەكانیــان بــەڵام بەداخــەوە ئەگــەر ســەیری ئامــار 
بەشــی  و  پۆلیــس  و  ئەمنــی  لایەنــی  لێدوانەكانــی  و 
نەهێشــتنی تاوان بكرێت، دەبینین هێشــتا كەســانێك هەن 
لــە نێــو ســزادراوانی ئازادكــراو کــه  دووبارە هەڵســاون بە 
ئەنجامدانــی تــاوان، یان مەترســیی ئەنجامدانی تاوانیان 
لێ دەكرێت و كاریگەی پرۆسەی چاكسازیان لەسەر دیار 
نییە، پاش ئەوەی چەندین ساڵ تەمەنیان لە بەندیخانەكان 
و چاكسازییەكان بەسەر بردووە. ئەمەش هۆكاری زۆری 
هەیە، یەكێك لەو هۆكارانە ئەوەیە كە هێشتا بەندیخانەكان 
و دەزگاكانی چاكسازی کاریگەرییەكی بەهێزیان نەبووە 
لەســەر گۆڕین و چاككردنی رەوشــت و ڕەفتاری كەسی 
تاوانبار، ئەمەش وادەكات پرۆسەی چاكسازیی سزادراوان 
لە كوردستان بخرێتە ژێر پرسیارەوە، بۆیه  پێویسته  دووبارە 
پێداچوونەوە بە سیستەمی دەزگاكانی چاكسازیدا بكرێت 
و بەرنامەیەكــی تۆكمــەو گونجــاو دابندرێت و چاوێك بە 
یاســای ســزادانی عێراقی و لێبوردنی گشتی و تایبەتدا 
بخشێندرێتەوە بۆ نموونە: ئەگەر كەسێكی تاوانبار دوای 
بەســەربردنی ماوەیەكــی زۆر لە دەزگاكانی چاكســازیی 
سزادراوان، دووبارە هەڵسا بە ئه نجامدانی تاوانێكی دی، 
ئەوا رێوشــوێنی توندتر و ســزایەكی قورســتر بدرێت، بۆ 
ئــەوەی ببێــت بــە پەنــد و عیبــرەت بــۆ كەســانی دیکــه ، 
بــۆ ئەوەش که  كەســی تاوانبار جارێكی دیکه  بیرۆكەی 
ئەنجامدانی تاوان لە مێشــكی نەمێنێت، پێویســتە چەند 

رێوشوێنێك بگیردرێتە بەر وەك: 
و  رۆحـــی  و  دەروونـــی  لایەنـــی  بـــە  گرینگـــدان    -
عەقڵیـــی ســـزادراوان لەلایـــەن توێژەرانـــی كۆمەڵایەتـــی 

و پزیشـــكانی دەروونـــی.  
- گرینگیدانـــی زیاتـــر بـــە لایەنـــی پـــەروەردە و فێركـــردن 
و هۆشـــیاركردنەوەیان لـــە مەترســـیی ئەنجامدانـــی تـــاوان، 
ئەویـــش لـــە رێـــگای كردنـــەوەی خـــول و پێشكەشـــكردنی 
و  پەروەردەیـــی  و  ئایینـــی  ئامـــۆژگاری  و  وتـــار 

ــەفی.  ــنبیری و فەلسـ رۆشـ

سیستمی چاكسازی لە وڵاتانی 
رۆژئاواییدا كاتێكی گونجاو و 

مەودایەكی دابینكراو بۆ چاودێریی 
تاوانباری ئازادكراو دادەنێت و 

بەپێی دۆخی تاوانبارەكە ماوەی 
چاودێرییەكەش دابین دەكرێت

كاری پسپۆڕ و راوێژكارانی 
كۆمەڵایەتی، دەروونناسان و 

پۆلیسی چاودێر تەنیا بەشێك 
لە هۆكاری نەخۆشی و ناكۆكیی 

تاوانبار دەرمان دەكات، كۆمەڵگە 
و ئەندامانی و ناعەدالەتی باری 
ئابووری و نەداری لە بازنەی ئەو 

چاكسازییەدا نین

لە نێو چاكسازی سەنتەرێكی 
دەروونی بۆ نەوجەوانان، بە 
هەماهەنگی رێكخراوی وچان 

كراوەتەوە، هەروەها لە رێگەی 
وەزارەتی تەندروستییەوە پزیشكێكی 

دەروونی هەفتانە سەردانی 
چاكسازی دەكات، ئەویش بۆ بینین 
و چارەسەری ئەو كەیسانەی كێشەی 

دەروونییان هەیە

و  راهێنـــان  و  چاكســـازی  لەســـەر  كار  تەنیـــا   -
هۆشـــیاركردنەوەی ســـزادراوان نەكرێـــت لـــە بەندیخانـــەكان 
و  بكـــەن  چـــاك  رەفتاریـــان  و  رەوشـــت  ئـــەوەی  بـــۆ 
تـــاوان،  ئەنجامدانـــی  لەســـەر  بگۆڕێـــت  دیدگایـــان 
دەرەوەی  ژینگـــەی  لەســـەر  كار  پێویســـتە  بەڵكـــو 
بەندیخانەكانیـــش بكرێـــت، واتـــە تاكـــی كۆمەڵگـــه  وا 
تێبگەیه ندرێـــت كـــە پێویســـتە رقـــی لـــە تـــاوان ببێتـــەوە، 
ــزادراو  ــی سـ ــەیری كەسـ ــزەوە سـ ــاوی رێـ ــە چـ ــەک بـ نـ
بـــكات، هه روه هـــا پێویســـته  پـــاش ئازادبوونـــی تاوانبـــار 
لـــە دەزگاكانـــی چاكســـازی، یـــان تەواوبوونـــی مـــاوەی 
ســـزاكەی، چاودێـــری و ئاســـانکاریی بـــۆ بکرێـــت و 
ـــت وەك  ـــەوەی بتوانێ ـــۆ ئ ـــێت، ب ـــۆ بڕه خس ـــی كاری ب هەل
ــه  و  ــاو كۆمەڵگـ ــۆ نـ ــەوە بـ ــایی بگەڕێتـ ــێكی ئاسـ كەسـ

دووبـــارە بیـــر لـــە ئەنجامدانـــی تـــاوان نەكاتـــەوە.« 
پزیشـــكی  مورادیـــان،  د.ئـــازاد  مورادیـــان  ئـــازاد  د. 
دەرووننـــاس و پســـپۆڕی كێشـــەی خێزانـــی و ئەندامـــی 
فەرمـــی رێكخـــراوی دەروونناســـانی خێـــزان لـــە ئەمریـــكا، 
جه خـــت لـــه وه  ده کاتـــه وه  کـــه  »شـــێوازی هەڵســـوكەوت 
ــاوی  ــی بەرچـ ــار كاریگەریـ ــراو و تاوانبـ ــەڵ بەندكـ لەگـ
دەبێـــت لەســـەر گۆڕانـــكاری لـــە رەفتـــار و كـــردەوەی 
بـــە  بەســـتن  پشـــت  بـــە  ئەمـــەش  تاوانبـــار،  كەســـی 
یاســـا و سیســـتمی داد و شـــێۆازی كاری ناوەندەكانـــی 
و  رەفتـــار  بێگومـــان  واتـــه   ده کرێـــت،  چاكســـازی 
ـــت  ـــە سیســـتمی چاكســـازیدا دەتوانێ ـــی ل ـــرداری زیندان ك
بگۆڕدرێـــت، بـــەڵام ئەگـــەر كۆمەڵگـــە و سیســـتمی 
كولتـــووری و ئابـــووری یاریـــدەری كەســـی ئازادكـــراو 
نەبـــن، ئەگـــەری ئەنجامدانـــی تـــاوان و گەڕانـــەوەی بـــۆ 
ــەی  ــت: »روانگـ ــاوکات ده ڵێـ ــت.« هـ ــدان زۆر ده بێـ زینـ
ــەر  ــار لەسـ ــاوان و تاوانبـ ــە تـ ــی بـ ــتمی رۆژهەڵاتـ سیسـ
دوو بنەمـــای كۆمەڵایەتـــی دامـــەزراوە، كـــە تـــاك و 
یـــەك  یارمەتیـــدەری  دەبێـــت  ژیانـــدا  لـــە  كۆمەڵگـــە 
رێگـــەی  كۆمەڵگـــە  ئەندامێكـــی  ئەگـــەر  بـــن. 
ــی  ــە و ناوەندەكانـ ــی كۆمەڵگـ ــەر، ئەركـ ــەی گرتەبـ هەڵـ
ــنێك  ــوو چەشـ ــە هەمـ ــه  بـ ــە کـ ـــداری حكومەتـ په یوه ندی
یارمەتـــی تاوانبارەكـــە بـــدەن و بیگەڕێننـــەوە نێـــۆ باوەشـــی 
كۆمەڵگـــە، زۆربـــەی ســـەرچاوە زانســـتییەكانیش ئامـــاژە 
بـــەوە دەكـــەن كـــە تـــاوان و تاوانبـــار هەڵقۆڵاوی كۆمەڵگەن 
ـــژەی  ـــن رێ ـــت كەمتری و كۆمەڵگـــەی تەندروســـت دەتوانێ
تـــاوان و تاوانبـــاری تێـــدا بێـــت، زۆربـــەی دەروونناســـەكان 
بـــاوەڕی تەواویـــان بـــە گۆڕانـــی رەفتـــار و كـــردەوەی 
تـــاك هەیـــە، هەرچەنـــد بـــە رێژەیەكـــی زۆر كـــەم لـــە 
ـــە  ـــاری ســـایكۆلۆژییەوە دژ ب ـــە ب ـــە ل ـــەن ك ـــاران ه تاوانب
یاســـا و دژ بـــە هەڵســـوكەوتی كۆمەڵایەتـــی پێناســـە 
ــی  ــوكەوتیاندا كارێكـ ــە هەڵسـ ــكاری لـ ــراون و گۆڕانـ كـ
درێژخایەنـــی دەوێـــت و بەداخـــەوە زۆر ســـەركەوتووش 

ــت.« نابێـ

د. ئـــازاد مورادیـــان سیســـتمی زینـــدان و ناوەندەكانـــی 
وڵاتـــە  لـــە  تاوانبـــاران  ژیانـــی  لـــە  چاكســـازی 
یەكگرتووەكانـــی ئەمریـــكادا بـــه  نموونـــه  ده هێنێتـــه وه  
و ده ڵێـــت: »لـــە مـــاوه ی ٤0 ســـاڵی رابـــردوودا لـــە 
وڵاتـــە یەكگرتووەكانـــی ئەمریـــكا بیـــروڕای تـــاوان و 
ســـزادانی تاوانبـــار جێگـــەی خـــۆی داوەتـــە چاكســـازی 
و راهێنـــان و گۆڕانـــكاری لـــە رەفتـــاری تاوانبـــار، 
ئـــەم سیســـتمە ســـێ گرووپـــی بەرپرســـی لـــە خـــۆ 
گرتـــووە، ئـــەو گرووپانـــە زیندانـــی لـــە نێـــو زیندانەكانـــدا 
گوتیشـــی:  دەكـــەن.«  چاودێرییـــان  و  دەپارێـــزن 
»سیســـتمی چاكســـازی لـــە وڵاتانـــی رۆژئاواییـــدا 
بـــۆ  دابینكـــراو  مەودایەكـــی  و  گونجـــاو  كاتێكـــی 
چاودێریـــی تاوانبـــاری ئازادكـــراو دادەنێـــت و بەپێـــی 
دۆخـــی تاوانبارەكـــە مـــاوەی چاودێرییەكـــەش دابیـــن 
تاوانبـــارە  یارمەتیـــدەری  چاودێرانـــە  ئـــەم  دەكرێـــت. 
ئـــازاد كراوەكـــە دەدەن، بـــۆ ئـــەوەی لـــە ئەزموونەكانـــی 
ــووە  ــر بـ ــە فێـ ــەی كـ ــەو زانیارییانـ ــوو ئـ ــدان و هەمـ زینـ
بـــۆ گەڕانـــەوەی بـــۆ ناوكۆمەڵگـــە كەڵـــك وەربگرێـــت. 
ـــژەی  ـــن رێ ـــكا زۆرتری ـــی ئەمری ـــە یەكگرتووەكان ـــە وڵات ل
زیندانـــی هەیـــە. بەپێـــی ئامـــاری رێكخـــراوی ئامـــاری 
ئەمریـــكا، لـــە ســـاڵی ٢0١7 پتـــر لـــە دوو ملیـــۆن و ســـێ 
ســـەد هـــەزار كـــەس لـــە زیندانەكانـــی ئەمریـــكادا بـــوون، 
وڵاتـــە یەكگرتووەكانـــی ئەمریـــكا لـــە رووی رێـــژەی 
زیندانـــەوە، یەكـــەم وڵاتـــە لەســـەر ئاســـتی جیهـــان و 
یـــەك لەســـەر چـــواری هەمـــوو زیندانییەكانـــی جیهـــان 
لـــە ئەمریـــكادان. بەپێـــی ئامـــاری فەرمـــی لـــە هـــەر 
ســـەد كـــەس یەكیـــان لـــە زیندانـــدان. پتـــر لـــە ٤6%ی 
ئـــەم زیندانییانـــە بـــە هـــۆی كڕیـــن و فرۆشـــی مـــاددەی 
هۆشـــبەر گیـــراون، سیســـتمی چاكســـازی و بارهێنانـــی 
یەكگرتووەكانـــی  وڵاتـــە  لـــە  تاوانبـــار  و  زیندانـــی 
ئەمریـــكا لـــە دە ســـاڵی رابـــردوودا هەوڵیـــداوە رێـــژەی 
ــكاری  ــە گۆڕانـ ــەوە، ئەویـــش بـ ــەم بكاتـ ــان كـ زیندانییـ
ـــەوەكان  ـــدە هەمـــوو لێكۆڵین ـــدێ  یاســـا. هەرچەن ـــە هەن ل
كارامـــە بـــوون و تۆكمەیـــی سیســـتمی چاكســـازیی 
ئەمریـــكا ئەرێنـــی بـــووە، بـــەڵام بەپێـــی ئامـــارەكان 
تەنیـــا ٢٣%ی تاوانبـــارە ئازادكـــراوەكان پـــاش ئازادبـــوون 
لـــە زینـــدان، ژیانـــی ئاســـایی خۆیـــان دەســـت پـــێ 
كردووەتـــەوە و ســـەركەوتوو بـــوون، 77%ی ئازادكـــراوەكان 
لـــە مـــاوەی پێنـــج ســـاڵدا بـــۆ جارێـــك یـــان چەنـــد 
جارێـــك زیندانـــی كراونەتـــەوە، ئەمـــەش ئـــەو راســـتییە 
راوێژكارانـــی  و  پســـپۆڕ  كاری  كـــە  دەســـەلمێنێت 
چاودێـــر  پۆلیســـی  و  دەروونناســـان  كۆمەڵایەتـــی، 
تەنیـــا بەشـــێك لـــە هـــۆكاری نەخۆشـــی و ناكۆكـــی 
تاوانبـــار دەرمـــان دەكات، كۆمەڵگـــە و ئەندامانـــی و 
ناعەدالەتـــی بـــاری ئابـــووری و نـــەداری لـــە بازنـــەی 

ــن.« ــازییەدا نیـ ــەو چاكسـ ئـ

زیادبوونی 
رێژەی نەخۆشیی 
خەمۆكی زەنگێكی 
مەترسیدارە

بەپێی راگەیاندنی رێكخراوی 
تەندروستیی جیهانی، زیاتر له  
)300( ملیۆن كەس لە جیهاندا تووشی 
نه خۆشیی خەمۆكین و لە ساڵی 
)2005(ەوە ئه و نه خۆشییه  به  رێژه ی 
)18%( بەرز بۆتەوە. )د. مارگرێت 
چان( بەرپرسی گشتی تەندروستیی 
جیهانی لەم بارەیەوە دەڵێت: »ئەم 
ژمارە نوێیە هۆشدارییەكە بۆ تەواوی 
وڵاتان تاكو جارێكی دی لەسەر 
شێوەی پاراستنی تەندروستیی 
خەڵكەكەیان و دەرمانەكان هەنگاو 
هەڵێنن.« هەرچەندە خەمۆكی 
و گرفتە دەروونییەكان زۆربەی 
زۆریان بە ئاسانی و به  سه ردانی 
پزیشكی دەروونی چاك دەبنەوە، 
بەڵام لە وڵاتی ئێمەدا تا ئەمڕۆش 
چوون بۆ لای پزیشكی دەروونی بە 
عەیبێكی گەورە هەژمار دەكرێت، 
بەشداربووانی ئەم راپۆرتەی گۆڤاری 
گوڵان هەڵسانگاندنی زیاتری ئەم 
نەخۆشییە دەكەن.

گوڵان: كۆمەڵایەتی

د.ئومێــد قادر تەها، پزیشــكی پســپۆڕی نەخۆشــییە 
دەروونییــەكان، ســه ره تا باســی ئــه وه  ده کات کــه  »چۆن 
نەخۆشــییەكانی دیكــە چارەســەر دەكرێــن، نەخۆشــییە 
دەروونییەكانیــش بــە هه مــان شــێوه  چارەســەریان هه یــه،  
نەخۆشــیی خه مۆکیــش کــه  یه کێکــه  لــه  نه خۆشــییه  
رێــکاری  تایبەتــی خــۆی و  هــۆكاری  ده روونییــه کان 
چاره سه ریشــی هه یه .« هاوکات ده ڵێــت: »كۆمەڵگەی 
ئێمــەش كۆمەڵگەیەكــی دانەبــڕاوە لــە كۆمەڵگه كانــی 
دیکــه  و بــەدەر نییــە لــە كێشــە و گرفــت و نەخۆشــی، 
دیــارە بەپێی توێژینــەوەكان و بەپێی ئاماری رێكخراوی 
تەندروســتیی جیهانــی )WHO( دەركەوتــووە، )١8%(ی 
هەمــوو كۆمەڵگەیەك نەخۆشــیی دەروونــی هەیە، بەڵام 
بەپێی لێكدانەوەكانمان وەك پسپۆڕانی دەروونی ئەگەری 
زیاتــری ئــەو رێژەیــە لــە كۆمەڵگــەی خۆمانــدا هەیــە، 
بەهــۆی ئــەوەی ســاڵانێكی زۆر لــه  شــەڕ و كوشــتار و 

نەهامەتی و ناڕەحەتی و نەبوونیدا بووه .«
ئـــەو  زۆربـــەی  باســـیکرد،  قـــادر  ئومێـــد  د.  وه ک 
لـــە:  بریتیـــن  دەكـــەن  ســـەردانیان  كـــە  نەخۆشـــانەی 
»نەخۆشـــییە ویژدانییـــەكان و میزاجییـــەكان، لەگـــەڵ 
نەخۆشـــییەكانی دڵەڕاوكـــێ، هەڵبـــەت لـــە كۆمەڵگـــەی 
ــان  ــەڵام خۆیـ ــایەتی زۆرە، بـ ــی كەسـ ــەدا تێكچوونـ ئێمـ
واتـــه   ناكـــەن،  ســـەردانمان  و  نازانـــن  نەخـــۆش  بـــە 
ــی  ــی زۆرن و جۆرەكانـ ــیی ده روونـ ــی نه خۆشـ جۆره کانـ
چارەسەریشـــی زۆرن، لەوانـــە چارەســـەركردنی دەرمانـــی 
ـــۆ چارەســـەری، جیـــا  ـــە ب ـــێ دەرمانمـــان هەی كـــە كۆمەڵ
كەســـی  كـــە  هەیـــە  دەروونیمـــان  چارەســـەری  لـــەوە 
چارەســـاز لەگـــەڵ نەخۆشـــەكە دادەنیشـــێ بـــۆ چەنـــد 
جارێـــك و هـــەر دانیشـــتنێك ماوەكـــەی ٤0 تـــا٤٥ خولـــەك 
دەبێـــت، لەوانەیـــە نەخۆشـــەكە پێویســـتی بـــەوە بێـــت، 
ـــت،  ـــان دوو جـــار پزیشـــكەكە بیبینێ ـــك ی ـــەی جارێ هەفت
هەروەهـــا چارەســـەری خێزانیمـــان هەیـــە كـــە كێشـــەی 
نێـــوان ژن و مێـــرد چارەســـەر دەكات، نابـــێ ئەوەشـــمان 
لـــە بیربچێـــت كـــە چارەســـەری مەعریفـــی زۆر گرنگـــە 
و زیاتـــر وەك چارەســـەر بەكاردێـــت و پســـپۆڕی ئـــەو 
چارەســـەرییەش جیایـــە و كاری ئێمـــە نییـــە، هەروەهـــا 
چارەســـەری شـــیكاری دەروونـــی بەپێـــی فێرگەكانـــی 
ـــا  ـــاوە، هەروەه ـــە كاریانهێن ـــە ب ـــد ك ـــا فرۆی ـــد و ئان فرۆی
چارەســـەری كۆمەڵایەتـــی كـــە لـــە رێگـــەی توێـــژەران 
بـــە  دەدرێـــت،  ئەنجـــام  بـــوارە  ئـــەو  پســـپۆڕانی  و 
مەبەســـتی هۆشـــیاركردنەوەی كەســـوكاری نەخۆشـــەكە 
ـــدا، وشـــەدەرمانییش  ـــردن لەگەڵی ـــی مامەڵەك و چۆنیەت
شـــتێكی زانســـتییە و كاریگـــەری خـــۆی هەیـــە، بـــه ڵام 
زۆر پێویســـته  هاووڵاتـــی وشـــیار بكەینـــەوە لـــەوەی 
كـــە نەخۆشـــیی دەروونـــی شـــتێكی عەیـــب نییـــە و 
هەموومـــان ئەگـــەری تووشـــبوونی ئـــه و نه خۆشـــییه مان 
ـــە كێشـــەی  ـــی هەی ـــەی مرۆڤایەت ـــە لەوەت ـــە، چونك هەی

لە كۆمەڵگەی ئێمەدا له گه ڵ 
ئه وه ی تێكچوونی كەسایەتی زۆرە، 

که چی خۆیان بە نەخۆش نازانن 
و سەردانی پزیشکی ده روونناس 

ناكەن  

زۆر پیویسته  هاووڵاتی وشیار 
بكەینەوە لەوەی كە نەخۆشیی 
دەروونی شتێكی عەیب نییە و 
هەموومان ئەگەری تووشبوونی 

ئه و نه خۆشییه مان هەیە، چونكە 
لەوەتەی مرۆڤایەتی هەیە كێشەی 

دەروونیشی هەبووە

چارەسەرنەكردنی خه مۆکی و هه ر 
نەخۆشییەکی ده روونی كێشەی 
خێزانی دروست دەكات، وێڕای 

ئەوەی تاكێكی ناساغ و ناتەندروست 
دەخزێتە نێو كۆمەڵگە و دەبێتە 

بارگرانی

بزانیـــن  پێویســـته   هه وه هـــا  هەبـــووە،  دەروونیشـــی 
ــییەکی  ــه ر نەخۆشـ ــەرنەكردنی خه مۆکـــی و هـ چارەسـ
ــڕای  ــت دەكات، وێـ ــی دروسـ ــەی خێزانـ ــی كێشـ ده روونـ
ئـــەوەی تاكێكـــی ناســـاغ و ناتەندروســـت دەخزێتـــە نێـــو 
كۆمەڵگـــە و دەبێتـــە بارگرانـــی، هیـــوادارم تاكـــەكان 
ـــە  ـــە جەســـتە و پێویســـتی ب ـــن دەروونیـــش بەشـــێكە ل بزان

هه یـــە.« پارێزگاریكـــردن 
هۆكارەكانـــی  به مجـــۆره   پســـپۆڕه   پزیشـــکه   ئـــه و 
»هـــۆكارە  ده خاتـــه ڕوو:  ده روونییـــه کان  نه خۆشـــییه  
بایەلۆژییـــەكان، هـــۆكارە ســـایكۆلۆژییەكان واتـــا هـــۆكارە 
ـــا  ـــەكان لەگـــەڵ هـــۆكارە سۆســـۆلۆژییەكان وات دەروونیی
هـــۆكارە كۆمەڵایەتییـــەكان، هـــۆكارە بایەلۆژییـــەكان 
ئـــەوەش  كـــە  بۆماوەیـــی  هـــۆكاری  لـــە  بریتیـــن 
كـــراوەو  له ســـه ر  توێژینـــەوەی  زۆر  كۆمەڵێكـــی 
گرنـــگ  فاكتەرێكـــی  هـــۆكارو  كـــە  دەركەوتـــووە 
هەیـــە بـــۆ تووشـــبوون بـــە نەخۆشـــییە دەروونییـــەكان 
و لـــە رێگـــەی گواســـتنەوەی كڕۆمۆســـۆمەكان لـــە 
باوانـــەوە بـــۆ وەچەكـــەی كـــە هـــەر خانەیەكـــی لەشـــی 
مـــرۆڤ لـــە ٤6 كڕۆمۆســـۆم پێكهاتـــووە، هەنـــدێ 
ــن  ــاددەی بۆماوەییـ ــری مـ ــۆمانە هەڵگـ ــەو كڕۆمۆسـ لـ
كـــە لـــە باوانـــەوە بـــۆ وەچـــەكان دەگوازێتـــەوە، لـــە 
توێژینـــەوەی نـــاو خێزانـــەكان دەركەوتـــووە كـــە باوكێـــك 
ئەگـــەری  ئـــەوا  هەبێـــت،  دێوانەیـــی  نەخۆشـــی 
هـــۆكارە  دەبێـــت،   )%١0( منداڵەكـــەی  تووشـــبوونی 
ئەگـــەری   )%١( رێـــژه ی  بـــه   كۆمەڵایەتییەكانیـــش 
تووشـــبوونی تاكەكانـــی بـــەم نەخۆشـــییە هەیـــە، ئەگـــەر 
دایـــك و باوكەكـــە هەردووكیـــان نەخۆشـــیی دێوانەییـــان 
)%٤6( ئەگـــەری  منداڵەكەیـــان  ئـــەوا  هەبێـــت، 
ی هەیـــە بـــۆ تووشـــبوون، بـــۆ نموونـــە ئەگـــەر ئـــەو 
نەخۆشـــییە لەنـــاو بەرەبابـــدا هەبێـــت، )٥تـــا6( بەرامبـــەر 
ـــەكان  ـــۆكارە بایه لۆژیی ـــە. ه ئەگـــەری تووشـــبوونی هەی
گوێـــزەرەوەی  كۆمەڵێـــك  تێكچوونـــی  لـــە  بریتییـــە 
دەمـــاری كـــە پێـــی دەگوتـــرێ »نیۆرۆترانزمیتـــرس«، 
ــەر  ــە مێشـــكی هـ ــاری لـ ــزەرەوەی دەمـ كۆمەڵێـــك گوێـ
مرۆڤێكـــدا هەیـــە كـــە زانیارییـــەكان لـــە خانەیـــەك بـــۆ 
ــەر  ــە هـ ــەوە، لـ ــك دەگوازێتـ ــەی مێشـ ــی دیكـ خانەیەكـ
كەســـێك كـــە ئـــەو گوێـــزەرەوەی دەمارییانـــە تێكچـــوو، 
ـــێ.  ـــك نیشـــانە خـــۆی دەنوێن ـــە كۆمەڵێ نەخۆشـــییەكە ب
رۆحـــی  هـــۆكارە  واتـــە  ســـایكۆلۆژییەكان  هـــۆكارە 
بـــە  راســـتەوخۆی  پەیوەنـــدی  كـــە  دەروونییەكانـــە  و 
لەگـــەڵ  مامەڵەكردنـــی  و  بیركردنـــەوە  چۆنیەتـــی 
ـــووە  ـــەوە چـــۆن راهات ـــە منداڵیی ـــە هـــەر ل كێشـــەكانە، وات
رووبـــەڕووی كێشـــەكانی ببێتـــەوە، یـــان ئـــەو میكانیـــزم 
ـــۆ هەڵســـوكەوت  ـــژاردووە ب ـــتراتیژییەی چـــۆن هەڵب و س
لەگـــەڵ دەوروبـــەری، بـــۆ نموونـــە كـــەس هەیـــە زۆر 
لەســـەر شـــتەكان دەڕوا و لای خـــۆی ئاڵـــۆزی دەكا، 

هەیـــە  ئامادەگـــی  زۆرتـــر  كەســـایەتییە  ئەمجـــۆرە 
بـــە نەخۆشـــی دەروونـــی، لەوانەیـــە  بـــۆ تووشـــبوون 
بـــۆ ماوەیەكـــی زۆریـــش ئـــەو نەخۆشـــییە بشـــارێتەوە 
و دەرنەكـــەوێ، بـــەڵام كـــە رووداوێكـــی ناخۆشـــتری 
دەر  نەخۆشـــییەكەی  دەبێ،یەكســـەر  دروســـت  بـــۆ 
ــۆكارە  ــە هـ ــیۆلۆژییەكان واتـ ــۆكارە سۆسـ ــەوێ. هـ دەكـ
پـــەروەردەی  لـــە  زۆرن،  گەلێـــك  كۆمەڵایەتییـــەكان 
خێزانـــی  كێشـــەی  پێـــدەكات،  دەســـت  خێزانییـــەوە 
و كێشـــەی شـــوێنی كار و نـــاو گـــەڕەك و شـــوێنی 
ــە.  ــان هەیـ ــەری خۆیـ ــد، كاریگـ ــتەجێبوون و...هتـ نیشـ
ـــدەری  ســـێ جـــۆر هـــۆكاری دیكـــەش هـــەن كـــە درێژەپێ
ئـــەو هۆكارانـــەن و پێیـــان دەڵێـــن »پریـــدز پۆزیـــن« 
مانـــای ئەوەیـــە ئامادەییـــان هەیـــە بـــۆ تووشـــبوون، لـــه  
میكانیزمـــی بەرگریـــی له شـــدا وەك چـــۆن خڕۆكـــە 
ــۆ  ــەن، بـ ــەش دەكـ ــە لـ ــری لـ ــن بەرگـ ــپییه كانی خوێـ سـ
ــری  ــەی ١0١ بەرگـ ده روون و رۆحـــی مرۆڤیـــش نزیكـ

هەیـــە.«
محەمــەد عزەدیــن قوتابــی لــە بەشــی دەروونزانــی 
زانكــۆی ســەلاحەدین كۆلێــژی پەروەردە، ئامــاژە بەوە 
دەكات: خەمۆكی )Depression( یەكێكە لە نەخۆشییە 
دەروونییــەكان و دەتوانرێــت وەســف بكرێــت بــە بــاری 
بەدبەختــی  دڵتەنگــی،  خەمبــاری،  بــە  هەســتكردن 
و  فەرامۆشــكراوی  بــە  هەســتكردن  و  بێچارەیــی  و 
بــێ هیوایــی هۆکاره کانــی تووشــبوون به  نه خۆشــیی 
خەمۆكین و زۆربەشــمان لە ســاتێكی ژیانماندا هەست 
بــەم حاڵەتانــە دەكەین، بەڵام تەنیا بۆ ماوەیەكی كەم و 
درێژە ناكێشــێت. خەمۆكیی توند و راســتەقینە بریتییە 
لە كێشــەی مەزاجی مرۆڤ كە تیایدا هەســت دەكات 
بە خەمباری، ونبوون )Loss(، تووڕەیی و بێهیوایی لە 
هەمــوو رۆژێكــی ژیانــدا و بۆ ماوەیەكــی درێژخایەن. 
خەمۆكــی دەبێتــە هۆی گۆڕان یــان لادانی دیدی ئەو 
كەسە بۆ خودی خۆی و ژیانی و كەسانی دەوروبەری، 
بە واتایەكی دیکه  كەســی خەمۆك رەشــبینە بەرامبەر 
بــە هەمــوو شــتێك و زۆر نەرێنییە بەرامبــەر بە هەموو 
رووداوێك و ناتوانێت وا وێنای بكات كە هەر رووداوێك، 
كێشــەیەك، یــان هەڵوێســتێك بــە شــێوەیەكی ئەرێنــی 
چارەســەر دەبێــت. لــە خەمۆكیــی تو ند و راســتەقینەدا 
ئــەو كەســە لەوانەیــە هەســت بــە زۆر شــتی نه رێنــی 
بــكات، له وانــه : خەمباری و رەشــبینی، هەســتكردن بە 
تاوانبــاری، بــێ نرخــی، بێ پشــتیوانی، بــێ هیوایی، 
رق لــە خۆبــوون و نائارامــی. نەمانــی هەوەس و لەزەت 
بینین لە ئەنجامدانی چالاكییە ئاســاییەكان كە پێشــتر 
ئــارەزووی كــردوون )بــە ئەنجامدانــی سێكسیشــەوە( . 
ئاســتەنگ لــە تەركیزكــردن و خاوبوونــەوەی یــادگا. 
خراپتربوونــی نەخۆشــیە درێژخایەنــەكان لەو كەســانەدا 
كە نەخۆشــیی درێژخایەنیان هەیە، نموونە رۆماتیزمی 

 له  میكانیزمی بەرگریی له شدا 
وەك چۆن خڕۆكە سپییه كانی 
خوێن بەرگری لە لەش دەكەن، بۆ 
ده روون و رۆحی مرۆڤیش نزیكەی 
101 بەرگری هەیە، بۆیه  هیوادارم 
هاووڵاتیان بزانن دەروونیش 
بەشێكە لە جەستە و پێویستی بە 
پارێزگاریكردن هه یە

هەستكردن بە خەمباری، دڵتەنگی، 
بەدبەختی و بێچارەیی و هەستكردن 
بە فەرامۆشكراوی و بێ هیوایی 
هۆکاره کانی تووشبوون به  نه خۆشیی 
خەمۆكین و زۆربەشمان لە ساتێكی 
ژیانماندا هەست بەم حاڵەتانە 
دەكەین، بەڵام تەنیا بۆ ماوەیەكی 
كەم و درێژە ناكێشێت

پیاو و ژن لە هەموو تەمەن، 
نەتەوە و هەموو ئاستێكی ئابووری 
تووشی خەمۆكی دەبن، هەروەكو 
چۆن لە منداڵ و مێرمنداڵ و 
تازەپێگەیشتووانیشدا روو دەدات

جومگــەكان، نەخۆشــیی شــەكرە. گــۆڕان لــە رژێمــی 
خەوتنــدا كــە دەبێتــە هۆی بێخەوی، یــان خەواڵوویه تی 
و زۆر خەوتــن. گۆڕانــی ئیشــتیها بــۆ خــواردن كــە 
دەبێتــە هۆی زیادبــوون، یــان كەمبوونی كێشــی لەش. 
هەســتكردن بــە ماندوویەتی و كەم وزەیــی. دڵەڕاوكێ، 
راڕایــی و ئاڵــۆزی. بیركردنەوە لە خۆكوشــتن و مردن. 
خاو قسەكردن و خاو جوڵان. سەرئێشە، ئازاری گەدە و 
كێشە لە كۆئەندامی هەرسدا. حەزكردن بە تەنیایی. لە 
منداڵ و مێرمنداڵ و تازە پێگەیشتوواندا لەوانەیە ئەم 
نیشــانانە دەربكەون: خەوزڕان، ماندوویەتی، سەرئێشە، 
ئــازاری گــەدە و گێژبــوون. بێموبالاتــی، دوركەوتنــەوە 
لــە كۆمەڵگــه  و دابەزینی كێشــی لــەش. بەكارهێنانی 
و  خوێندنــگا  لــە  دواكەوتــن  نایاســاییەكان،  دەرمانــە 
ئاستەنگی تەركیزكردن. دابڕان لە خێزان و هاوڕێیان..« 
ئــه و ده روونناســه  جه خت له وه  ده کاته وه  که  »تا ئێســتا 
هۆكارە سەرەكییەكانی خەمۆكی بە تەواوی نەزانراون، 
ئەنجامەكــەی  پزیشــكییەكان  لێكۆڵینــەوە  لــە  زۆر 
دەگەڕێننەوە بۆ دروســتبوونی ناهاوســەنگیی كیمیایی 
لــە مێشــكدا كــە لەوانەیە بۆماوەیی بێــت، یان بەهۆی 
روودانــی كارەســاتی ژیانــەوە بێــت. هەندێــك جــۆری 
خەمۆكــی لــە خانەوادەكانــدا روودەدەن )بۆماوەییــە(، 
بــەڵام ئەمــە مــەرج نییە، چونكــە لەوانەیــە خەمۆكی 
لــە هەندێــك كەســدا روو بــدات كــە پەیوەنــدی نییــە بە 
حاڵەتــی  كەســەدا  ئــەو  خێزانــی  لــە  و  بۆماوەییــەوە 
خەمۆكی نەبینراوە. ژیانی پڕ لە چەرمەســەری و پڕ 
لە فشار و مەرگەساتی گەورە لە هەندێك كەسدا دەبێتە 
هۆی روودانــی خەمۆكی، بەڵام لە راســتیدا كۆمەڵێك 
هۆكار بــە یەكــەوە كار دەكــەن بۆ روودانــی خەمۆكی. 
پیاو و ژن لە هەموو تەمەن، نەتەوە و هەموو ئاستێكی 
ئابــووری تووشــی خەمۆكــی دەبــن، هەروەكــو چۆن لە 
روو  تازەپێگەیشتووانیشــدا  و  مێرمنــداڵ  و  منــداڵ 
دەدات.« ســه باره ت به  چارەســەری ئەو كەســانەش كە 
خەمۆكییــان هەیە، ده ڵێت: »ســوودوەردەگرن لە هەندێك 
چارەســەر بە ئاخاوتن و راوێژكردن و ســوودێكی باشی 
دەبێت لەســەر هەســت و بیركردنەوە و لەوەش كاریگەرتر 
فێــر دەبێت چــۆن مامەڵە لەگــەڵ حاڵەتەكەیدا بكات. 
دەتوانرێــت لــەم رێگایــەوە كەســی خەمۆك فێــر بكرێت 
كــە چــۆن بجەنگێت دژی بیركردنــەوە نەرێنییەكانی و 
زیاتــر ئــاگادار بكرێتــەوە لــە نیشــانەكانی خەمۆكی و 
فێــر بكرێت كــە خەمۆكییەكەی بە چی خراپتر دەبێت، 
لــە هەمــان كاتدا فێری كارامەیی دەبێت لە چارەكردنی 
كێشــەكانیدا. هه روه ها چارەســەری دەروونــی یارمەتی 
كەســی خەمــۆك دەدات، كــە تێبــگات چی لە پشــتی 
ئــەو جــۆرە هەســتكردن و بیركردنــەوە و رەوشــتانەیە كە 
Elec�( الای دروســت بــووە.  چارەســەر كــردن بە كارەبــ
بــاری  و  مــەزاج   )troconvulsive Therapy � ECT

دەروونی ئەو كەسانە باشتر دەكات كە خەمۆكییان هەیە 
و ســوود وەرناگــرن لە چارەســەر بە دەرمــان یان هەوڵی 
خۆكوشــتن دەدەن.« گوتیشــی: »خەمۆكی كێشەیەكە 
بــۆ هەندێــك كــەس كە ســەرهەڵدەداتەوە. ئەو كەســانەی 
كــە خەمۆكییــان تــووش دەبێــت، چارەســەری خێــرا و 
بەردەوامبوون لەسەریان پێویستە بۆ پێشگیری لە زیاتر 
توندبوونــی حاڵەتەكــە و خراپتربوونــی و درێژخایەنــی. 
هەندێــك جار وا پێویســت دەكات كــە بۆ ماوەیەكی زۆر 

درێژ چارەسەر وەربگیرێت.
هەســـتی بـــاش بەرامبـــەر بـــە خـــۆ، ژینگـــەی ژیانێكـــی 
ئـــارام و توانایـــی بـــاش بـــۆ چارەســـەری گیروگرفـــت 
ــه ڵام  ــەن. بـ ــتی دەروونـــی دەكـ ــە تەندروسـ ــتیوانی لـ پشـ
دۆڕان،  و  جیاوازییـــەكان  هـــەژاری،  هـــەڵاواردن، 
پاشەكشـــە و پەیوەندیـــی خراپـــی كومەڵایەتـــی بـــاری 

تەندروســـتیی دەروونـــی زۆر قـــورس دەكـــه ن.«
ئابـــووری،  بـــواری  لـــە  شـــارەزا  رەفیـــق  هۆشـــمەند 
و  هەڵدەســـەنگێنێت  پرســـە  ئابوورییـــەوە  دیـــدی  لـــە 
هـــۆكاری ئابـــووری و خراپـــی بـــاری دارایـــی تـــاك 
بـــە هۆكارێـــك لـــە هۆكارەكانـــی خەمۆكـــی دەزانێـــت و 
ــاری ئابووریـــی  ــەوە خراپبوونـــی بـ ــەوە دەكاتـ ــت لـ جەخـ
ــەر  ــتەوخۆی لەسـ ــەوەی نەرێنـــی و راسـ ــاك، رەنگدانـ تـ
خەمۆكـــی ولایەنـــی دەروونیـــی تـــاك دروســـت دەكات، 
هەروەهـــا گوتـــی: »زۆر جـــار كەمیـــی دەرامـــەت و 
بیركردنـــەوە لـــە پەیداكردنـــی ســـەرچاوەی داهـــات بـــۆ 
ـــاک دەكات،  ـــه  ت ـــی وا ل ـــی ژیان ـــی گوزەران بەڕێوەبردن
لـــە ماوەیەكـــی كاتیـــدا رووبـــەڕووی دەیـــان نەخۆشـــی 
ـــەرەو  ـــەوەو خەمخـــواردن ب ـــه وه ، چونكـــە زۆر بیركردن ببێت
كەمخـــەوی دەبـــات و دواجـــار تووشـــی نەخۆشـــیی 
ــییە  ــەو نەخۆشـ ــن ئـ ــا دەبینیـ ــی دەکات، ئەوەتـ خەمۆكـ
زیاتـــر بەرۆكـــی هـــەژارو كـــەم داهاتـــەكان دەگرێتـــەوە، 
چارەســـەری  كـــردار  بـــە  نییـــە  توانایـــان  چونكـــە 
ـــەم دەخـــۆن  ـــان خ ـــی خۆی ـــە دڵ ـــە ل ـــەژاری بكـــەن، بۆی ه
و دەرینابـــڕن، هەرچەنـــدە زۆر جـــار ئـــەو نەخۆشـــییە 
لـــە  دەبێتـــە  ســـەرمایەداریش  كەســـانی  رووبـــەڕووی 
هه یـــه   یـــا  بـــوون،  مایەپـــووچ  ئـــەوەی  ئەنجامـــی 
دەیەوێـــت ســـەرمایەكەی زیاتـــر بێـــت و بـــگات بـــە 
ــرە.« ــەوە زیاتـ ــەرمایەكەیان لـ ــە سـ ــە كـ ــانی دیكـ كەسـ
تەندروســـتیی  رێكخـــراوی  راپۆرتێکـــی  پێـــی  بـــه  
لەنێـــو  زۆرتـــر  خەمۆكـــی  نه خۆشـــیی  جیهانـــی، 
خانمـــان  بەگشـــتیش  و  بـــڵاوە  بەتەمەنـــدا  كەســـانی 
ــە  ــر لـ ــن و زۆرتـ ــاوان تووشـــی دەبـ ــدەی پیـ )١.٥( هێنـ
وڵاتانـــی  لـــە  خەمۆكییـــش  حاڵەتەكانـــی  )80%(ی 
هـــەژار و مامناوەنـــددان، هـــه ر بـــه  پێـــی هه مـــان راپـــۆرت 
ـــدا تووشـــی  ـــە جیهان ـــه  )٣00( ملیـــۆن كـــەس ل ـــر ل زیات
رێژه یه کیشـــی  بێگومـــان  و  خەمۆكیـــن  نه خۆشـــیی 

ده که وێـــت. کوردســـتانییان  بـــه ر 

سوودوەردەگرن لە هەندێك چارەسەر 
بە ئاخاوتن و راوێژكردن و 

سوودێكی باشی دەبێت لەسەر هەست 
و بیركردنەوە و لەوەش كاریگەرتر 

فێر دەبێت چۆن مامەڵە لەگەڵ 
حاڵەتەكەیدا بكات

چارەسەركردن بە كارەبا مەزاج و 
باری دەروونیی ئەو كەسانە باشتر 
دەكات كە خەمۆكییان هەیە و سوود 
وەرناگرن لە چارەسەر بە دەرمان 

یان هەوڵی خۆكوشتن دەدەن

هەڵاواردن، هەژاری، جیاوازییەكان 
و دۆڕان، پاشەكشە و پەیوەندیی 

خراپی كومەڵایەتی باری 
تەندروستیی دەروونی زۆر قورس 

دەكه ن


